
				এই পাতাটির মুদ্রণ সংশোধন করা প্রয়োজন। 
अति-लीला SS
নাতেই শচীদেবী মূচ্ছিত হইয়া ভূমিতলে পতিত হইলেন। তদর্শনে শ্ৰীগৌরাঙ্গ লজ্জায় ও ভয়ে কঁদিতে লাগিলেন। উপস্থিত নারীসকল বলিলেন, “নিমাই, নারিকেল আনিয়া দাও, তাহা হইলেই তোমার জননী সুস্থ হইবেন।” শ্ৰীগৌরাঙ্গ তৎক্ষণাৎ গৃহ হইতে বহির্গত হইয়। দুইটি নারিকেল ফল আনিয়া উপস্থিত করিলেন। এই অদ্ভুত ব্যাপার . প্ৰত্যক্ষ করিয়া সকলেই বিস্ময়াপন্ন হইলেন। শচীদেবী উত্থিত হইয়া পুত্ৰকে ক্ৰোড়ে ধারণ করিলেন।
একদিন শচীদেবী পুত্ৰকে অন্যত্র যাইতে নিষেধ করিয়া গঙ্গামানে গমন করিলেন। আসিবার সময় কোন প্ৰতিবাসীর ভবনে শ্ৰীগৌরাঙ্গকে দেখিয়া বিরক্তি সহকারে সত্বর গৃহে আগমন করিলেন। গৃহে আসিয়া দেখিলেন, পুত্ৰকে যে অবস্থায় গৃহে রাখিয়া গিয়াছিলেন, তিনি তদাবস্থাতেই রহিয়াছেন। তদর্শনে মনে হইল, র্তাহার দেখিবার ভ্ৰম হইয়াছে, প্ৰতিবাসীর ভবনে শ্ৰীগৌরাঙ্গকে দেখেন নাই, তাহার মত অন্য কোন বুলককে দেখিয়া আসিয়াছেন। কিন্তু ংশয়ের নিবৃত্তি হইল না। শ্ৰীগৌরাঙ্গকে ক্ৰোড়ে লইয়া সেই প্ৰতিবাসীর ভবনে গমন করিলেন । দেখিলেন, সেই স্থলে অবিকল আর একটি শ্ৰীগৌরাঙ্গ অবস্থিত। শচীদেবী গৃহস্বামিনীকে জিজ্ঞাসা করিলেন, “মা, এ বালকটি কে ?” প্ৰতিবেশিনী বিস্মিত হইয়া বলিলেন, “তাইত মা, এ বালকটি কে ?” শচীদেবী সেই গৌরাঙ্গকেও ক্ৰোড়ে লইলেন। দুইটি গৌরাঙ্গ একটি হইয়া গেল। শচীদেবী ও প্রতিবেশিনী দৃষ্টিভ্ৰম বিবেচনা করিয়া কাৰ্য্যান্তরে ব্যাপৃত হইলেন।
দৈবযোগে এক তীর্থভ্ৰমণকারী ব্ৰাহ্মণ আসিয়া মিশ্রভবনে আতিথ্য স্বীকার করিলেন । জগন্নাথ মিশ্র তাহাকে যথোচিত অভ্যর্থনা সহকারে আসন প্ৰদান করিলেন। পরে তিনি আসন গ্ৰহণ করিলে, পাদপ্ৰক্ষালনানন্তর তাহার অনুজ্ঞা লইয়া পাকের প্রয়োজন করিয়া” দিলেন । ব্ৰাহ্মণ বালগোপালের উপাসক ছিলেন। পাক সমাধা হইলে, তিনি ষড়ক্ষর গোপালমন্ত্র উচ্চারণপূর্বক অন্নাদি নিজ ইষ্টদেবকে নিবেদন করিলেন। বালক শ্ৰীগৌরাঙ্গ ধূলাখেলা করিতে করিতে ঐস্থানে আসিয়া হাসিতে হাসিতে বিপ্ৰকর্তৃক নিবেদিত অন্ন হইতে এক গ্ৰাস তুলিয়া লইয়া ভোজন করিলেন। তাদর্শনে বিপ্ৰ “হায় হায়” করিয়া জগন্নাথ মিশ্রকে আহবান করিয়া তদীয় বালকের চাঞ্চল্য দেখাইলেন। জগন্নাথ মিশ্র ক্ৰোধে বালককে প্ৰহার করিতে উদ্যত হইলেন। তৈর্থিক ব্ৰাহ্মণ, অজ্ঞান বালক সৰ্ব্বথা ক্ষমার যোগ্য বলিয়া, তাহাকে পুত্রের তাড়নোস্থ্যম হইতে নিবৃত্ত করিালেন। জগন্নাথ মিশ্র বালকের আচরণে অতিশয় দুঃখিত হইয়া বসিয়া পড়িলেন,

